
КИТОБ  ВА  ШАХРИСАБЗНИНГ  МУКАДДАС  ЖОЙЛАРИ   

  

  Худудда  маълум  бир  авлиѐ  ѐки шайхлар  номи  билан боғланган  

мозорлар  кўп  учрайди. Улар аҳоли  орасида муқаддас  саналиб  авайлаб  

сақланади. Мозорлар  кўпинча  ислом  дунѐсининг кўзга  кўринарли  

намоѐндаларининг  номлари  билан  алоқадордир. Шарқий Қашкадарѐда  

мозорларнинг  сони  бештага  якин.  Улар   шаркий  раѐнларнинг  турли  

бурчакларида  жойлашган. Мазкур  мозорларнинг  шаклланиши  турли  

даврларга тугри  келади.  Китоб-Шахрисабзнинг  энг  йирик мозорлари  XIV  

асрдан  бошлаб  шакллана  борган. Булар  орасида  энг  йириги   Шахрисабз  

шахридаги  Доруттиловат  ва  Доруссиодатдир. Амир  Темур  ва  унинг  

невараси  Мирзо Улугбек фаолияти  билан  иншоот  этилган  юкоридаги  

мозорлар  хозирга  кадар  худуднинг  зиѐратгохлар  сифатида  машхурдир. Бу  

ерларда   айни  пайтда  мархумлар  дафн  этилмайди. Меъморий ѐдгорлик  

дастаси майдонида  сунгги  урта  асрлар  махсули  саналган  кабртошлар  

учрайди. Уларнинг  тарихий  чегараси    XV-XIX асрларга  мувофик  келади. 

Бундан  хулоса  килиш  мумкинки , мозорда   XIX асргача булган  шахсларни  

дафн  этиш  мавжуд  булган. Доруттиловат  меъморий  -ѐдгорлик  дастаси   

XIV-XV асрларда  бунѐд этилган Кук гумбаз  мачити, Шамситдин   Кулол  ва 

Гумбазий Сайидон  мозорларидан  ташкил топган.Меъморпий  ѐдгорлик  

дастаси майдони  500 х 500 метр  булиб, у туртбурчак  шаклида , шахарнинг  

бошка  кисмларга  нисбатан  у 2,25  метр  баландликда  туради. Доруттиловат 

Шахрисабз шахрнинг  жануби-шаркий  кисмида,  шахарнинг  марказий  

йулларидан  бирининг  ѐкасида  жойлашган. 

   Доруттиловат  меъморий - ѐдгорлик   дастаси  худдида  кейинги  

вактларда  олиб  борилган  археологик  кузатиш  ишлари  натижасида унинг  

шаклланиши      XI-XII  асрларга бориб  такалиши  аникланди. Бу вактда  

Марказий  Осиѐда  хумронлик  килган  Корахоний  хукмдорлар  томонидан 

Шахрисабзда  жомеъ  масжиди  иншоот  этилган. Масжид  билан  бир  вактда  

худди  уша  замонда  катор  меъморий  бинолар  куриш  ишлари  авж  ола  



бошлади.  Мугуллар  томонидан бузиб  ташланган  иморатлар  урнида  Амир  

Темур  ташаббуси  билан Шамситдин  Кулол  мозори ва  Кук Гумбаз  

масжиди кад  кутарди . 

  Амир  Темурнинг  ислом  динига  эътикоди  кучли  булганлиги  боис, 

у  мусулмон  дунѐсининг  пиру- авлиѐларини  чукур  хурмат  килар  ва  улар  

шарафига   меъморий  иншоотлар  куришга  фармон  берарди.  Уз  даврининг  

етук  шахсларидан  бири  машхур  суфи  Шамситдин  Кулол  ал-Кеши   Амир  

Темурнинг  отаси Амир  Тарагай  баходирнинг  пири  саналарди. 1373-74 

йилда Амир  Темур  шайх  Шамситдин Кулолнинг мозори  якинида  гумбазли  

макбара  куришни  буюради. Мазкур  макбарага  у отасининг  хокини  олиб  

келиб  куйган.  Пирнинг  оѐги  учида  ѐки  якинида  муршид  жасаднинг  

куйилиши эса  табаррук  саналган. Ислом  тартиб-коидаларида  саводли  

булган  сохибкирон  Амир  Темур  шу  удумга  хурмат  юзасидан амалга  

оширган. 

  Археологик тадкикот  ишларидан  шу нарса  равшан  булдики, 

Гумбазий Сайидон  Мирзо  Улугбек  даврида  курилган, Кук  Гумбаз  

масжиди  эса  унинг  ташаббуси  билан  таъмирланиб  кайта  тикланган . Шу  

тарзда  Мирзо  Улугбек  бобоси нихоясига  еткиза  олмаган  Кук Гумбазни  

таъмирлаш  ишини  нихоясига етказиб, Довуттиловат  меъморий ѐдгорлик  

дастасини  вужудга  келтиришга  муваффак  булди. 

 Сунгги  тадкикот  ишларидан  Шамситдин  Кулол  мозори  аслида 

Амир  Тарагай  макбараси  булиб чикди.  Амир  Тарагайнинг  пири  саналган 

Шамситдин  Кулолнинг  кабри  эса  Амир  Темур  угли  Жахонгир  урнига  

Хазрати  Имомда куйилганлиги тахмин  килинмокда. Хазрати  Имомда   

Шамситдин  Кулол  якинида яна  бир  хилхона  учун  жой  ажратилиб  

иншоот  барпо  этилган. Бу  ерда сохибкирон Амир  Темур  томонидан  

амирзода Жахонгир ва  Умаршайх,  кейинчалик  эса  эхтимол  Мироншох  

хам  дафн  этилган.  Сохибкирон  Амир  Темурнинг  мармардан  ясалган  

тобути  хам Хазрати  Имомдан  топилган.  



  Доруттиловатда дафн  этилган  тарихий  шахсларнинг  макбаралари  

хакида,  уларнинг  кабрлари  аслида  каерда  урнашганлиги  хусусида  янада  

аникрок  маълумот  олишда бу  ердаги  кабртош  ѐзувлари   далил булиши  

керак.Бирок  уша  шахслар  хаммасининг  хам  маркад тошлари  топилган  

эмас.  Тугридан-тугри  уша  меъморий  обидаларга алокаси  бор эпитафиялар  

Гумбази  Сайидон  ичида жойлашган.   

   М. Е.  Массон  Доруттиловатда кузатув  ишларини  олиб  борганда, 

эпитафияларга  хам  уз  диккатини  каратган  эди. Унинг  фикрича,  бу  ерда  

XV асрга  оид  кабртошларнинг  сони  куп  булиб, улар  кейинги юз 

йилликларда  узгартирилган. XVI ва   XVII  асрларга  келиб  маркаддаги  

ѐзувлврнинг тарих  битилган  кисмлари  синдирилиб урнига  сифатсиз  бошка  

ѐзувлар туширилган. 

   Доруттиловатдан  шарк  тарафда  Хазрати  Имом  Доруссиодат  номи  

билан  аталувчи  яна  бир  меъморий  ѐдгорлик  дастаси  мавжуд  булиб,  бу  

ерда  биноларнинг  вужудга  келиши  хам  сохибкирон  Амир  Темур  номи  

билан  алокадордир.Хазрат  Имом  макбараси , унга  шимол  томондан  туташ  

катта мазкур  комплексининг  асосини  ташкил  этади.  Хазрати  Имом  

макбарасининг  асос  кисми  квадрат, усти  эса  конуссимон  гумбаздан  

ташкил топган. Хазрати  Имомдан  шарк  томонда  40  м  масофада  Амир  

Темурнинг  тош  тобути  топилган  булиб, унинг  ичи  бум-бушлиги  

кузатилган. Тош  тобутнинг  улчамлари   2,5х1,4х0,73  м  булиб    у мусулмон  

шаркидаги  энг  улуг  хилхона (склеп)да  жойлашганлиги  археология  

ишлари  окибатида  маълум  булди.  

  Доруссиодат  ховлисида сангихорадан  тайѐрланган  сунгги  урта 

асрларга  оид  ѐзуви  сифатсиз  ва  куримсиз  бир  нечта маркад  тошлар  

жойлашган. Хазрати  Имом  макбараси  томон  ва ховлига  чикиладиган  

эшик  якинида деворлар  ѐнида  бир  нечта  ок  мармардан  ясалган  ва ѐзуви  

бор кабртошлар    куйилган.  Уларнинг  карийб 90  фоизи  дефект  холатида.  

Мазкур  эпитафияларнинг  кимга  мансублиги  аникланмаган.    



     XV асрга  мансуб кабртошлар Хазрати  Имом меъморий  - ѐдгорлик  

дастасида  катта  микдорда  булганлиги уша  давр  ѐзма  манбалари,  

шунингдек, археология  тадкикот  ишлари  натижасида  аникланган.  

  Кейинги  юз  йилликларда  Мовароуннахр  заминида  юз берган  

сиѐсий  вазият , бир сулола  урнига  бошка  бир  сулоланинг  келиши  билан  

кабртошлар  синдирилган  ѐки  бошка  жойларга  ташиб  кетилган.  Уларнинг  

айримлари эса  кайтадан  фойдаланилган.  Мармар  тошларнинг  сержило  

накшларга  бойлиги  ва  сифатли  ѐзувларга  эгалиги  уша  даврда  бошка  

шахсларнинг  уни  ташиб  кетиб, буюртма  олиб кайтадан  китобалар  

тушириш  йули  билан  сотиб  фойдаланганлиги  эхтимолдан холи  эмас.    

  Амир  Темур  хилхонаси  атрофида,хилхона  ва  макбара  орасидаги  

майдонда  олиб  борилган  казиш  жараѐнида мазкур  ерда  кабристон  

булганлиги  маълум  булди. 

  Шахрисабзда  Доруттиловат, Доруссиодат  сингари  меъморий-

ѐдгорлик  дасталарининг  шаклланиши  бу  Кешлик  суфий  Шамситдин  

Кулол, унинг  муриди  Амир  Тарагай  Баходир,  Амир  Темурнинг  тунгич  

угли Жахонгир  Мирзо , шунингдек  , Термиз саййиди  Абул  Маоли  ва  

унинг  авлодлари  кабрлари мавжудлиги  билан  боглик. 

  Даставвал  Доруттиловат  ва Доруссиодат  жойлашган  ерда  

Шамситдин  Кулолнинг мозори  булган.  Маълумки, 1360  йилда  амир  

Тарагай  вафот  этади ва унинг  жасади  отаси, биродари  ва  бошка кон-

кариндошлари  кумилган  ерга  якин  жойда  дафн  этилган.  1374  йилда  

сохибкирон  Амир  Темур  шайх  Шамситдин  Кулол мозори  якинида, жомеъ  

масжиди  томонида  куббли  макбара  бунѐд  этишга фармон  беради.  Худди  

шу  макбарага  отаси  амир  Тарагайнинг  хоки  олиб келтирилиб куйилган. 

Амир  Тарагай  мозори бу  гумбази  Сайидонга  туташ  булган  макбара  деб  

тахмин  килинаяпти. 

1375  (777  хижрий)  йилда  Самаркандда касалликка  чалиниб  оламдан 

утган  Жахонгир  Мирзо  шарафига  Кешда  муъжаз  макбарот  курилиб,  

унинг  жасади  бу  ерга  олиб  келинган. 1395 (796 хижрий) йили  эса  курд  



калъаси  камалида  халок  булган  Умаршайх  Мирзонинг  хам  жасади  

Шероздан  уз  ота  юртига  келтирилган.  

  Шарафитдин  Али  Яздийнинг  маълум  килишича  сохибкирон  Амир  

Темур  уз отаси  амир Тарагай  жасади  куйилган  жойда  иншоот  этган  

макбара  шайх  Шамситдин  кулолнинг  мозоридан кибла  тарафда жануб  ва  

жанубий-гарбда  жойлашган.  Шамситдин  Кулол  мозори жойлашган  ерда 

эса кейинчалик  Жахонгир  Мирзо  шарафига  чиройли  макбара   курилган.  

Бу Хазрати  Имом  номи  билан  аталувчи ѐдгорликдир.Жахонгир  Мирзо  

жасади  куйилган  мозор  ва  макбарада  Амир  Темур  узи  учун  хам хилхона  

барпо  эттирган. Археологик  тадкикотлар  шайх  Шамситдин  Кулол, 

Жахонгир Мирзо, Умаршайх  макбаралари ѐнма-ѐн  жойлашганлиги, улар  

якинида  Амир  Темурнинг  узига  ажратган  макбара  жойи  борлигини  

курсатади. 

  Доруттиловат  меъморий-ѐдгорлик  дастасидаги  Гумбази  Сайидон  

мозори  Кук  Гумбаз  мачити рупарасида  жойлашган  булиб, бу  мукаддас  

ерда Термиз  саййидларининг  вакили  Абул Маоли  уз  биродари  Али  

Акбар билан  биргаликда Саййид  Барака  иштирокида  1370  йилда  Амир  

Темурнинг Маворауннахр  тахтига  чикишида  иштирок  этишган. Абул  

Маоли  Амир Темур  давлатининг  сунгги  кунларига  кадар  таъсирли  шахс  

сифатида  колган эди. Бирок, 1371 йилги  вокеаларга  назар  ташламокчи  

булсак, унда  Амир  Темурга  карши  бир  неччта  амирлар фитна  

уюштирганларида  улар  билан  бир  каторда  Абул  Маоли  Термизий, Абул 

Лайс  Самаркандий  сингари  дин  пешволари хам иштирок  этганлигини  

курамиз.  Сохибкирон  Амир  Темур  фитна  иштирокчиларини  жазолаган.  У 

саййид  Абул  Маолини  уз  давлатидан  кувгин  килади.  Абул  Лайсни эса  

Маккага  боришига  рухсат  беради.  Аммо  тез  фурсатда  Абул Маоли  

кечирилган  ва  Амир  Темурнинг  Хоразмга  юришида иштирок  этган. Шу  

вактдан  эътиборан  Термиз  саййидлари  Амир  Темурнинг  содик  

ихлосмандлари  сифатида  коладилар.  

    Гумбази Сайидон  макбараси  Мирзо  Улугбек  томонидан 1437  йилда  



куриб  битказилган.  Макбарада  4  кабртош  жойлашган.  Улардан  энг  

йириги  ва  ѐзуви  сакланиб  колгани  бу  Абул  Маолининг  узига  тегишли 

кабртошдир.  Кабртошнинг  кундаланг  томонида  Термиз  сайидининг  

вакили  вафо этган  тарихий  сана  битилган.Эпитафия  сиртидаги  ѐзувга  

караганда  Абул  Маоли  хижрий  809  йилда, яъни  1407  йилда  казо  килган.  

Шундан  кейингина  бу  ерда мазкур   макбара  куришга   карор  килинган.  

Мозор  ва  унинг  устида  имор барпо этилиши  саййидларни  хурмат  

килувчи  ва  уларни  кадрловчи  Мирзо Улугбек  томонидан  амалга  

оширилган. 

    Мирзо  Улугбек Термиз  саййидлари  учун  мазкур  макбарани  

иншоот  эттирганидан  сунг  унда  Гумбази  Сайидонни  «Авлоди  муборак»  

номли  макбара  деб номланган.  Бу  хусусда  Гумбази  Сайидон  ичидаги  

ѐзувлар  далолат  беради. Авлоди  муборак  атамаси  макбарада  Термиз  

сайидлари, кузга  куринарли  диндорлар  катламига  мансуб  шахсларнинг  бу  

ерда  дафн  этилганлигига  ишорат  килади.  Сайид  бу  пайгамбаримиз  

Мухаммад  р.с.а.в.нинг  авлодларига  нисбатан  берилган  атамадир.  Гумбази  

Сайидон  номи  хам  бекорга  берилмаган . Чунки макбарада  асосан  Термиз 

сайиди  Абул  Маоли ва  унинг  биродари  хамда  кариндошлари  дафн  

этилган.  Гумбази  Сайидон  билан  Авлоди  муборак  мохиятан  бир-бирига 

якин туради.  Гумбази Сайидондаги кабртошларда «Султон саодат»  сузи хам 

ишлатилган  булиб, у сайидлар  султони  деган  маънони  англатади. Абул  

Маоли кабртошида  мазкур  жумлани  учратиш  мумкин.  Амир  Темурнинг  

невараси Мирзо  Улугбек  хам  бобоси, шунингдек, отаси  Шохрух Мирзо  

сингари  диндорларни  иззат-икром  ва хурмат  килган,  шу  боис  у уз 

курдирган  гумбазли  иморатга  «Авлоди  Муборак» номи берган. 

  Сохибкирон  Амир  Темур  учун  хозирги Доруттиловат  ва  

Доруссиодат  асосий  зиѐратгох  жой  булган. Огир  юришлардан  кайтган  

сохибкирон  уз  пойтахти Самаркандга  боришдан  илгари  Кешда тухтаб ,  бу  

ерда  отаси, Шайх Шамситдин  Кулол  кейинрок  эса  угли Жахонгир  

Мирзони  хам  мозорларини  зиѐрат  килар  эди. Умуман  олганда  



темурийларда  шай-ху авлиѐлар, дарвешлар  ва  барча  табаррук зотларни  

зиѐрат  килиш  расми  кенг  таркалган  булган.  Фосих Ахмад Хавофийнинг  

маълумотига караганда  ислом  динининг  чукур ихлосманди  темурий 

шахзода  Шохрух Мирзо  1412  йилнинг 22 февралида, душанба куни  

Мукаддас Машхадга  бориб  саккизинчи  имом Али  ибн Мусо ар-Ризонинг  

макбарасини  зиѐрат  килганлиги  кайд  этилади. 

  Шахрисабз  шахрининг  жанубий  чеккасида, Шахрисабз-Денов  

йулидан  тахминан  500метрлар шарк  тарафда , текис  жойда  карийб  3-3.5  

гектар  майдонни  эгаллаб  турган  кабристон  бор.  Кабристон  Чугмозорота 

номида  аталиб,  унинг  жанубий-шаркий  тарафида  айвони  ва  эшиги гарб  

тарафга  караган  кичик, XIX-XX  асрга хос иморат мавжуд.Иморатнинг 

ичида шимол-жануб йуналишида урта асрга хос йирик сагана 

куйилган.Сагананинг юзаси ганч билан сувалган булиб,унинг дунг кисми ва 

устида кичик улчамда кабртош жойлаштирилган.Кабртошда марсиялар 

битилган ,бирок бирор шахснинг исми китобат этилмаган.Макбарадан 

ташкарида,ундан1-2 м  масофада,шимол томонида кукимтир кора тусли 

сангихорадан тайѐрланган сандик кабртош жойлашган.Унда битиглар 

китобат этилган.Чугмозорота мозорининг тарихи мана шу эпитафия билан 

боглик булса керак .Кабртошнинг сохиби Абука деган шахс булиб,у 1449 

йилнинг  рамазон ойида вафот этган .Абуканинг отаси амир Сулаймон ал-

Мирохур булиб,у хакда XV аср тарихий манбаларида маълумотлар берилган. 

   Шахрисабз  туманининг  шимолий-гарбида, Чирокчи  районига  якин  

жойда,  Ок  сув  дарѐсининг унг  киргогида жойлашган  Калон  шайх  

кабристони  аслида  илгари  вактда  бу  ерда  кумилган  Калон  шайх    

мозори билан  алокадордир. Бирок  Калон  шайх  макбарасидан  ном-нишон  

колмаган.  Калон  шайхга куйилган  сагана  совет  тузуми даврида  бузиб  

юборилган.  Махаллий  ахоли  орасида  Калон  шайх  хакида  турли  

ривоятлар  таркалган.  Калон  шайх  мозори  атрофида  чуют, уймовут,  

сарой, катагон  сингари   уруг  вакиллари  дафн  этилган.  У  мазкур  

уругларнинг  пири саналган.Юкорида  кайд  этилган  уруг-аймоклар  



Чирокчи  райони  худудида хозирги  вактда хам  истикомат  килишади. 

Калон  шайх  кабристонидаги кичик  эпли  трапеция  шаклли  сангихорадан  

тайѐрланган  кабртошлар  асосан  XIX-XX  асрларга  мансуб.  Бирок  Калон  

шайхнинг  кабртоши  йук.  Шу  боис бу  шайх  хакида  бизда  аник  

маълумотлар  йук. 

   Киѐм  шайх мозори  Калон  шайхдан  3-3,5 км гарб  тарафда  

жойлашган  булиб,  у  хам  Оксувдарѐнинг  унг киргогида  ,  аммо  баланд  

тепалик устида  мавжуддир. Киѐм  шайх мозори  тепалиги икки  кисмдан  

иборат. Унинг  шимолий- гарбий  томонидаги  баландрок  тепалик  

доирасимон  шаклга  эга.  Унинг  ер  сатхидан  баландлиги  7-10  метрга  

тугри  келади.  У  купрок  кухандизни  эслатади. Тепаликнинг  иккинчи, яъни  

баландлиги  ер  сатхидан  4-6  метрга  баравар  кисми  баланд  доирасимон  

шаклли  тепаликка  жанубий-шарк  ва  жануб  томондан  туташ  холда  

туради.  У  тугри  туртбурчак  шаклига  эга  булиб, жануб  томони  дарѐ  

киргогига  туташдир. Ёдгорликда  унинг  кенг  майдони  тугри  бурчакли  

кисмида  хонако  иншооти  мавжуд. Иншоот тугри  туртбурчак  шаклида  

булиб,  гарб  тарафида  торгина  айвони  хам  бор.  Айвон  томондан  

хонакога  кириш эшиги  жойлашган. Хонако урта  асрларда  курилган  булиб,  

унинг  куриниши  хозиргисидан  фарк  килганлигини  эхтимол килиш  

мумкин.  Чунки  махкур  иморат  XIX-XX  аср биноларига  ухшаб  кетади,  

аммо  урта  асрларга  хос  квадрат  шаклли  гиштиобидон  кайта  бунѐд  

этилган.  Тахмин  килиш  мумкин,  меъморий  ѐдгорлик  качонлардир  

бузилиб  кетган  хонако    урнида  кайтадан  барпо  килинган.  Хонако  ичида  

учта    катта хажмли  сандик  кабртош   мавжуд. Шулар  сабабли  у  мозор  

ѐки  макбарага  айланган.  Кабртош  сохиблари  орасидан  энг  кузга  

курингани  ѐхуд  пир  даражасига  кутарилгани  вафотидан  сунг  шу  жойда  

дафн  этилган.Колганлари  эса  унинг  якин  кишилари   ѐки  муридлари 

булиши  мумкин. Хонако  ичидаги  учта  кабртошдан  факат  биттасида  

шайхнинг  исм-шарифи  маълум  булди. У  ишкия  суфийлик  тарикатининг  

вакили  Або  Бакр  шайх  ишкиядир. Або  Бакр  шайх  XVII асрда  яшаб  



утган. У Киѐмитдин  шайх  ишкиянинг авлоди  саналади.  Киѐмитдин  шайх  

ишкия  тарикатини  мана  шу  худуддан  туриб  таргиб  килган.  Шу  боис  

мазкур  кишлок  хам  юкорида  номи  зикр  этилган  шайх билан  алокадор  

холда  Киѐм  шайх  деб  аталади. Киѐмитдин  шайх  хакида  айрим  

манбалрда  узук-юлук  маълумотлар  бор.  Хонако  ѐки  мозор  атрофида  бир  

нечта  сандик  шаклли  кабртошлар  жойлашган  булиб,  уларнинг  купчилиги   

XVII  асрга  дахлдор.  Тошларнинг  анчасида  кабр  сохибининг  исм-шарифи  

билан  бир  каторда  Киѐмитдин  шайх  ишкия  деган  номни  хам  учратиш 

мумкин. 

     Махаллий  халк  орасида  Киѐмитдин  шайх хакида  турли ривоѐтлар  

бор.  Киѐмитдин  шайхнинг  Калон  шайх,Дониѐл  шайх  каби  шайхлар  

билан  ога-иничилиги  хакида  маълумотлар  бор.  Киѐмитдин  шайх  ва  у  

мансуб  булган   ишкия сулуги  Кашкадарѐ  вилоятининг  шаркий  

районларида,  асосан  тог  ва  тог  олди  минтакаларида  кенг  таркалган  

суфийлик  окими  булиб,  у  Чирокчи районига  карашли  Эски  Лангар  ва  

Камашига  тегишли  Катта  Лангар  ишкия  суфийлик  марказлари  билан  

чамбарчас  богланган. 

    Кеш  ва  унинг  атрофида  жойлашган   туманларда  хам  мавжуд  

мозорлар  бу худуднинг  урта  асрлар  тарихига хам маълум  даражада  

маълумотлар  берди. Жумладан,  Яккабог  районига  тегишли  Куктош  ота  

мозори  ва  ундаги  ѐдгорликлар  бу  ернинг  тарихини  урганиш  учун  

гувохликлар  берувчи ѐдгорликларга  эгадир.  Куктош  ота  мозорининг  

жойлашган  урни  нотекис, ранг-баранг рельйефлардан   иборат. Унинг  

майдони  тахминан 6-7  гектарни  ташкил  этади.  Кабристоннинг  шимолий  

кисмида,  Яккабог  посѐлкасига  якин жойда  тепалик  мавжуд  булиб , унинг  

баландлиги  ер сатхидан  карийб  9-10  метрга  тенг  келади. Бу  ерда  турли  

шаклдаги кабртошлар, шунингдек  квадрат  гиштлардан  курилган  

саганаларнинг  колдиклари  сакланиб  колган. Бу  ердаги  сандиксимон  

кабртошлардан  фаркли  ягона  понасимон (стелла)  кабртош  хам  тикка  



холда  туради. Кабртошларнинг  анчаси  мазкур  тепаликдан  жанубда 

тахминан  250-300 метр узокда  ясси  тепалик  устида  хар  жойда жойлашган. 

   Куктош  ота  мозорининг  шу  номда  юритилишига  сабаб ,   баланд  

тепалик  устидаги понасимон  кабртошнинг  жойлашганлигидадир. 

Понасимон тош  (стела) кукимтир окиш стеладан  ясалган  булиб,  теварак-  

атрофда  яшовчи  кишилар  уни  мукаддас  билишади, шифо  берувчи  маъдан 

сифатида кабул  килишади.  Шу  сабабли  у  асраб-авайлаб  сакланади  ва 

кукимтир  рангда булганлиги  учун  уни Куктош  ота  деб  номлашади.  

Аслида  мазкур  ѐдгорлик  Аштархонийлар давлатининг хонларидан  бири  

Нодир  Мухаммад баходирхоннинг кизи  Сафия бонухоним  кабри  устига  

куйилгандир.  Кабртошдан  мазкур  маликанинг  вафот  санаси  китобат  

этилган. 

  Кабристонда  сунгги  урта  асрлар даврига  оид  турли  кабртошлар  

мавжуд.  Улардаги  маълумотлар  мазкур  районнинг   тарихига  оид  янги  

далиллар  беради. Энг  кизиги  шундаки , юкорида  номи  зикр этилган Сафия  

бонухоним   бинт Нодир Мухаммадхондан  ташкари  бу  ерда шу  хонадонга  

мансуб  Бахром  султон  хам  дафн  этилган.  Унга  аталган  кабртош  

мозорнинг  жанубида  жойлашган.  

   Кеш  вилоятининг  шухрат козонган  ѐдгорликларидан  бири саналган  

Хожа Илгор мозори  хам  Яккабог  райони худудидир.  Мозор  худди  шу  

номдаги  кишлокдан  гарб  тарафдадир.  Мозор  худудида  тепалик мавжуд  

ва  унинг  устида   хам  теварак  -атрофида  хозирги вактда  хам  жасадлар  

куйилди. Кабристон тепалик  билан  бирга  тугри бурчакли  тарихга  эгадир.  

Кабристондан гарб  тарафда  Совукбулок  кишлоги  туташиб  кетган.  

Кабристоннинг  шаркий  кисмида,  тепаликнинг  ѐнида  кичик  улчамдаги  

турт  кабртош  жойлашган.  Кабртош  ѐнида мусулмон  мозорларига  хос  

узун  ходалар  ва  уларнинг учида  ок  матолар куйилган.  Бу  Хожа  Илгор  

мозорининг  асосий  сигиниш  ѐхуд мукаддас  кадам  жойидир. Хожа  

Илгордаги  кабртошлар маълумотларига эътибор  берсак, унда  мазкур  

кабристонда  асосан  хожалар  катламига  мансуб  шахслар  куйилганлигига  



гувох  булиш  мумкин.  Бу  ердаги  кабртошлардан  бирида Хожа  Мухаммад  

Шариф  ибн  Хожа Косим  исми  китобат  этилган. Хожа  Мухаммад  Шариф  

хижрий  963  йилда, яъни 1556 йилда казо  килган.  Бошка  бири  эса  аѐл  

киши Мох бикага куйилган  тош  булиб,  унинг  вафоти  хам  XV асрга  тугри  

келади.  Мох  биканинг  отаси  Боймур Урдубек  .  Боймур  Урдубекнинг 

кабри  Шахрисабздаги  Гумбази  Сайидонда жойлашган . Хожа  Илгор  

мозорида  асосан  хожалар , жамиятнинг  юкори  катламига  мансуб   шахслар  

дафн  этилган.   

        Чирокчи, Шахрисабз ва  Яккабог  туманларининг  чегараси бир-

бирига  туташган  жойда  Тезоб кишлоги бор. Тезоб  кишлогида мозор  

жойлашган  булиб,  ундан  шимолрокда  Тезоб  дарѐ  окиб  утади.  Мозор  

уртасида  хонако  булиб,  унинг  ичида   XVII   асрга  мансуб  икки  кабртош  

куйилган  кабртошлар  сандик  шаклида  ва  киѐмшайх  хонакосидаги  

эпитафияларни  эсга  туширади. Тезоб  хонакоси  ва  мачити  хакида  

тадкикотчилар  томонидан  маълумотлар берилган. 

    Китоб  тумани  марказидан   шарк  тарафда Кеш  вилоятида  маълум  

ва  машхур Хужа  Имконаги  ѐки  Хожа  Илимкон мозори  жойлашган  булиб, 

у Навоий  колхозига  карашли.  Мозор  йирик  меъморий  - ѐдгорлик  

дастасидан  иборат  булган. 

   Хожа  Илмкон  номи  аслида  Хожа  Имконаги  деган  исмдан  

олинган. Тадкикотчи   Б.Бобожонов  бу  хакда  анча  етарли   маълумотлар  

баѐн  этган. Хожа  Имконаги  уз  даврининг  машхур  суфийлардан  булиб,  

накшбандийлик   тарикатининг  йирик   Мавлоно  Ёкуб  Чархийнинг  муриди  

Мухаммад  Дарвеш  Вахшуворийнинг угли  хамда  шогирдидир.  Хожа  

Имконаги аштархоний  хукмдорлар  орасидаги  сиѐсий  курашларда   фаол  

иштирок  этган  шахс  саналади.  Унинг  фарзанди  ва  муриди  Абул  Косим  

Хожа  Имконагига  келиб бу  ерда  хонако курдирган.  Хонако  олдида   

отасига  дахма  иншоот   эттиради  ва  отасининг  хокини  олиб  келиб  

жойлаштирган, хамда  понасимон кабртош  урнатган.  Бу ишларни  у  1601-

1602  йилларда  амалга  оширган.  Абулкосим   Хожа 1621  йилда  вафот  



этган  ва  унга  хам  стела  куйилган.  1601-1602  йиллардан  бошлаб  мавлоно  

хожа  Имконаги  хонакоси  ва мозори  атрофида  зиѐратгох  билан  бир  

каторда суфийлик  тарикати  хам  кейинрок  халк  орасида  хар  хил  

ривоятлар  таркалиб  ѐдгорликнинг  курилиши  « илмлар  кони»  лакабини  

олган  кандайдир  Хожа   Абдубоки  фаолияти  билан  богланган. Хожа 

Имкон  кабристонидаги  тепаликда  хонакодан  20  метрдан  шаркда,  XVI-

XVII  асрлар учун  характерли   булган,  ер  устида  иншоот  этилган  

ѐдгорлик курилмас-дахма  мавжуд. Унда Хожа  Имконаги  ва    Абулкосим  

хожанинг  хоки  жойлашган.  Устида эса  улар  шарафига  понасимон  тош  

куйилган. 

   Дахмалар   квадрат  асосга  эга  ката  призма  шаклини  олган.  

Уларнинг  сирти  кулранг  мармар  билан  безаб  чикилган.  Бундай  шаклга 

эга дахмаларнинг  XVI-XIX  асрлар  учун хослиги  тадкикотчилар  томонидан  

текширилиб  аникланган. 

    Китоб  туманига  карашли  яна  бир  мозор бу  хазрати  Башир  

булган, у  шу  номдаги  кишлокнинг  шимолий-шаркий  чеккасида,, баланд  

тепалик  устида  жойлашган. Бу  ерда  2  та  кабртош  булиб, улардан бирида   

XV  асрда  яшаб  утган Амир  Сидининг  исми  битилган. Унинг хазрати  

Баширга  хеч  кандай  алокаси  йук. 

   Чирокчи  туманининг  шимолий  кисмида, Октог  ѐн  багрида, киру-

адирлар  орасида  урнашган.  Эски  Лангар  мозори  шу  номдаги  кишлок 

худудида  жойлашган. Кишлок уртасида  Зарафшон  тогларидан, шунингдек  

тог  ѐебагридан  окиб  келувчи  Лангар  дарѐси  окиб  утади. 

    Мозор  кишлокнинг уртасидаги  тепаликда   жойлашган.  

Тепаликнинг  шимол  томони  баланд  ва кенг, жанубий  кисми  киялашиб,  

учи  торайиб  кетган.  Шимол   томонда  уртаси  очик  булган  икки баланд  

тепалик  устида  иккита алохида турувчи  хонако  мавжуд. Хонаколарнинг  

ичида  саганалар  куйилган.  Гарбий  хонако- макбарада  8 та сагана  

жойлашган  булса, шаркий  хонакода 4  та  сагана мавжуддир. Улар  

арксимон  куринишда булиб, хаммаси  ок  ганч билан  сувалган.  Уларда  



кабртошлар йук.  Кабртошлар  макбара –хонаколарнинг  теварак-атрофи  ва  

кабристон  худудида  кузатилади.  Улар  турли  даврларга  мансуб. Бу  ерда   

XV асрдан   XXX асргача  10  дан ошик сандиксимон  хамда трапеция  

шаклли  кабртошлар кузатилади. 

   М.Е. Массоннинг  ѐзишича  Кеш  вилоятида учта  Лангар  кишлоги  

орасида  биринчи  булиб  манна  шу кишлок  пайдо  булган.  Бу  ердаги мозор  

хам Кеш  вилоятидаги кадимий  мозор дейиш  мумкин.  

   Камаши  туманига  карашли  Катта  Лангарнинг  пири-шайх  

Мухаммад  Содик  аслида  Эски  Лангар  шайхи  Абул Хасан  ишкиянинг 

муриди  хисобланади.  Лекин  кейинги  давр  тадкикотлари  Кеш  

вилоятидаги  Катта  Лангар шайхларнинг  келиб  чикишини  Самарканддаги  

Остона  ота мозорига  олиб  бориб такаяпти.  Остонада  отада ишкия  

тарикасининг  пири  шайх  Илѐс  ал  ишкиянинг фарзанди  ва  вориси  

саналган  Абул  Хасан  Калон  ал-ишкий  Кашкадарѐга  келиб  Кук  сув  

кишлогида узига  гушанишин  топган. 

    М. Е. Массон Эски Лангардаги  кабртошлар  хакида    хам  

маълумотлар  бериб  утди.  У  кабристондаги  эпитафияларнинг XV-XVI 

асрдан  то   XX  асрга  кадар  даврларга  мансублигини  кайд  этиб  утади.  

Кабртошларнинг  айримларида  битиглар  учирилиб  китобат этилганлиги  

академик  М. Е. Массон  томонидан  кузатилган. 

   М.Е. Массоннинг  текширув  ишлари Эски  лангар  кабристонидаги  

кабртошларнинг  айримлари Кешда  XVI асрдан  бошлаб  ном  козонган 

тасаввуфнинг  ишкия  тарикадига  кирган шахсларга  мансублигини  

курсатди. 

  Эски Лангар ахолиси орасида узининг   узининг  келиб чикиши Абул  

Хасан  шайхга  олиб  бориб такувчи  кишилар узларини  эшонлар  деб  

танитишади. Эшонларнинг  фикрича  Абул Хасан ишкия  аслида  

Кандахордан   келган    ва  бу  жойни узига юрт  этган.  Улар Эски  Лангарга  

даставвал келиб  урнашган  киши бу  Хазрати Увайс   деб  айтишади. 

Академик  Массон М.Е.нинг  махаллий  ахолидан   йиккан  маълумотларида  



хам  Хазрати  Увайс  тугрисидаги  ривоятлар  эшонлар  орасида таркалган  

ривоятга  мувофик  келади.  Маълумотларда  Увайснинг юрти  Яман  

эканлиги  баѐн  килинади.  Хазрати  Увайс  пайгамбаримизнинг   илк  

сахобаларида  булиб, у  киши  Увайсийа  тарикатига  асос  солган.   

   Кабртош  битиклари  хамда  халк  орасида   кенг  таркалган  

ривоятларни  узаро мукояса  килиш  ва  солиштириш  асосида  Эски  

Лангардан  Чирокчи  тарафга  Калон  шайх, Дониѐр  шайх, Мирим  шайх  ва 

Киѐм  шайхлар  кучиб  кетишиб,  узларига  турли  жойлардан  макон  

топишган.  Уларнинг  хаммаси  Абул Хасаннинг  авлодлари  ва муридлари  

саналар экан. 

  Юкорида  зикр  этилган  иккита  мулукининг  тош  таргибот  

марказларидан  бири  Катта  Лангар  ота  мозори  саналиб,  у  Кухна  Кеш  

вилоятининг  зиѐратгох   масканларидан  бири  хисобланади. Мазкур 

ѐдгорликлар  дастаси  Хисор  тогининг  Томчи  тизмасидаги кенг  майдонли  

Ок  давон  дарасида  , Лангар сой  дарѐсининг  унг  киргогида, 22 км 

масофада  жойлашган. 

   Катта Лангар кабристони, мачит  ва  бу  ердаги  мулклар  хакида  

дастлабки  маълумотларни  А. Г. Белявский  ѐзиб  колдирган. 

   Катта Лангар  ота мозори, энг  аввало,  шайх Мухаммад  Содик  

фаолияти  билан  богланган. Бу  шайх   ишкия  тасаввуф   тарикатининг  энг  

йирик  вакили  саналади.Мухаммад  Содик  XVI  асрнинг биринчи  ярмида  

Мовароуннахр  хукмдорлари   ва  сиѐсий  арбоблари  уртасидаги  сиѐсий  

низоларда фаол таъсир  курсатиб  турган .   Мухаммад Содик  хакида 

«Музаккри  Ахбоб»да шундай  ѐзилган: «шайх  Мухаммад  Содик зухдда  

замон  ягонаси  эди, ѐркин  шариат  тарихи  ва  ойдин  миллат йулидан 

ташкарига  кадам  босмасди. Максад  сари риояга  амал  килиб, уз  пойравдор  

эргашувчиларига  бидъат  кучаси  томон  рухсат  бермасди. Мухаммад  

Содик ислом дини  илмига  каттик  риоя  этар  ва  Куръони  шарифни  тула  

ѐддан  билган  хофиз  хамда  уни  кироат  этишда энг  юкори  чуккига  

эришган  шахс  булган. Куръони  Каримни  укишда  хато  килмас, кироатда  



эса  уз  замонидаги  хофизлардан  устун  турган. Шайх  Мухаммад  Содик  

хижрий 952  йилнинг  20  жумоди ас-сани  куни  окшомида  фано  оламидан 

бако  оламига  рихлат  этган.  Буни  милодийга  угирганда  1545  йилнинг   28  

августи  булиб чикди. 

   Мухаммад  Содикнинг насабномаси  куйидагича: Мухаммад  Содик  

ибн Абулхасан  шайх   бин  Илѐс  шайх  Мухаммад  бин  Худойкули  шайх  

Ишкий. Ишкия  тарикатининг  илдизи  Боязид Бистомийга  бориб  такалади. 

Мухаммад  Содикнинг  отаси  Абулхасан  1491  йилда  72  ѐшда  оламдан  

утган. Бобоси  Илѐс  шайх эса  1472  йилнинг  16  ноябрида  ( хижрий 877 

йилнинг  20  шаъбонида)  казо  килган. Илѐс  шайхнинг  отаси  шайх  

Мухаммад  1451  (хижрий  885  йил)  йилда вафот  этган.  Мазкур  насл-насаб  

дарахтининг  бошида  турувчи  Худойкули  шайх Ишкийнинг  кабри  устида  

ѐзувлар  булмаганлиги  боисидан унинг  вафот  санаси  аник  эмас. 

Насабномадаги  учта  шахс  Худойкули  шайх , Мухаммад  шайх ва  Илѐс  

шайхлар   Самарканд  вилоятининг   Остона  ота  мозорида  дафн  этилган.  

Уларнинг  вафот  этиш  тарихи  улар  кабри устидаги эпитафиялардан  

олинган.  Абул  Хасан  шайх,  Мухаммад  Содик  ва  унинг  угли  Абул  

Хасан  кичкина  (унинг  вафоти  1560 й.)  Камаши  районидаги  Катта  

Лангарда  дафн  этганлар. 

 Мухаммад  Содикнинг  авлодлари  орасида   Маъсумхожа  хам тилга  

олинади. Маъсумхожа  хушсурат ва сузамол  киши  булган.  Шеър айтишда 

хам  купчиликни  лол  колдирган. Унинг фикрлари  теран  ва  аник 

булганлигини  замондошлари  кайд этишади.  Маъсумхожа  ѐшлик чогидаѐк  

Кешдан  Маккага  хажга  боришга  ахд  килиб, йул-йулакай  Бухорога  хам  

ташриф  буюрган. Бу  ерда у  узининг  хуш  хулки билан купчиликнинг  

диккатига  сазовор  булган.  Ёшлик  чогининг  айни  гуллаган  даврида  

Муаззама  Макка  водийсида  хаѐт  билан  видолашган. 

  Камаши  туманига  карашли Углонжон ота  мозори  Араб  кишлок  

якинидаги Пасттол  кишлоги  худудида  жойлашган.  Мозор  Кизилтепа  

марказидан  шимоли-шаркда, Катта Лангарга  бориш  йулига  якин  жойда  



туради.  Мозорнинг  эгаллаб турган  майдони 1-2  гектар  атрофида.  

Макбарадан  шимоли-шарк  томонда  2  дона  кабртош  мавжуд. Улардан  

бирида   XV асрда  вафот   этган Амир  Абу  Саъиднинг исми  битилган. 

